
HAKIKAT PENGORBANAN DALAM ISLAM

10 Zulhijjah 1443 H

Bersamaan

10 Julai 2022

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:
Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.

Khatib yang bertugas hendaklah menyemak kembali RUKUN, AYAT AL-
QURAN dan helaian muka surat yang diterima. Pastikan teks dibaca
terlebih dahulu sebelum menyampaikan khutbah.

Marilah kita sama-sama bertakwa dan mengungkapkan rasa syukur kepada

Allah SWT, kerana pada hari ini kita dapat sama-sama merayakan Idul Adha,

atau disebut juga dengan Hari Raya Korban.

Pada hari yang penuh barakah ini juga, kita turut bersama-sama dengan saudara
seagama di seluruh dunia merayakannya dengan melaksanakan syiarnya
seperti bertakbir, bertahmid, bersolat dan menyembelih haiwan korban sebagai

menzahirkan keimanan kita kepada Allah SWT, di samping memperingati



sunnah Nabi Ibrahim AS dan keluarga baginda yang telah melakukan korban

demi melaksanakan perintah Allah.

Khutbah pagi ini membicarakan tajuk:
‘Hakikat Pengorbanan dalam Islam’

Jemaah Muslimin dan Muslimat yang dimuliakan Allah

Pengorbanan adalah sesuatu yang sangat penting dalam melaksanakan
tanggungjawab sebagai hamba Allah. la menjadi ujian kepada umat manusia
sejaun manakah mereka benar-benar beriman dan bersyukur serta

mengabdikan diri kepada Allah.

Firman Allah SWT dalam surah al- Bagarah : 172

Maksudnya:Wahai orang yang beriman! Makanlah dari rezeki yang baik yang
telah Kami berikan kepada kamu, dan bersyukurlah kepada Allah, jika betul

kamu beribadat kepada-Nya.

Yo

331 &g ST A ST & ST A
Muslimin dan Muslimat yang berbahagia

Aidiladha yang dirayakan hari ini, mengingatkan kita kisah pengorbanan yang

sangat besar pernah ditempuhi oleh Nabi Ibrahim AS.



Sewaktu di usia muda Baginda AS, timbul kegelisahan dalam hati antara
pemikiran rohani yang suci dengan situasi masyarakat di sekeliling yang

bertuhankan patung-patung berhala yang mereka sembah.

Nabi Ibrahim AS tidak dapat menerima keadaan yang berlaku, lalu Baginda telah
memusnah dan menghancurkan semua berhala kecuali berhala yang paling
besar. Akibat tindakan tersebut, Baginda telah dibakar oleh Raja Namrud dalam
api yang menyala dengan maraknya namun Baginda diselamatkan oleh Allah
tanpa cedera sedikitpun. la merupakan bukti ketaatan dan ketagwaan serta
penyerahan diri yang tinggi Nabi Ibrahim AS sehingga sanggup berkorban jiwa

raga demi cintanya kepada Allah.

Malah, seterusnya ujian yang paling besar diterima oleh Nabi Ibrahim ketika
menerima perintah untuk menyembelih anak kesayangannya Nabi Ismail AS.
Mereka akur dan redha melaksanakan perintah Allah sebagai satu jihad
keimanan dan ketagwaan kepada Allah tanpa sebarang keraguan. Nabi Ibrahim
AS membawa anak kesayangannya Nabi Ismail AS ke suatu tempat di Mina
untuk disembelih, namun telah ditebus oleh Allah SWT dengan mendatangkan

seekor kibash yang besar.

Peristiwa besar ini telah dirakamkan dalam al-Quran Surah As-Saaffat, ayat 103-
109:

Maksudnya: “Setelah keduanya berserah bulat-bulat (menjunjung perintah
Allah itu), dan Nabi Ibrahim merebahkan anaknya dengan meletakkan iringan
mukanya di atas tompok tanah, (Kami sifatkan Ibrahim — dengan kesungguhan

azamnya itu telah menjalankan perintah Kami), serta Kami menyerunya:
“Wahai Ibrahim! Engkau telah menyempurnakan maksud mimpi yang engkau
lihat itu". Demikianlah sebenarnya Kami membalas orang-orang yang berusaha
mengerjakan kebaikan. Sesungguhnya perintah ini adalah satu ujian yang
nyata; Dan Kami tebus anaknya itu dengan seekor binatang sembelihan yang
besar; dan Kami kekalkan baginya (nama yang harum) dalam kalangan orang-

orang yang datang kemudian: “Salam sejahtera kepada Nabi Ibrahim!”.

Sidang Jemaah yang dikasihi sekalian,

Sempena Hari Raya Korban ini, umat Islam digalakkan untuk melakukan ibadah
korban. Tempoh masanya bermula dari terbitnya matahari pada Hari Raya Aidil
Adha setelah berlalunya tempoh masa yang mencukupi untuk dua rakaat solat
dan dua khutbah, sehingga terbenamnya matahari pada hari Tasyriq terakhir,
iaitu 13 Zulhijjah.

Sesungguhnya, ibadah korban mempunyai ganjaran yang amat besar
sebagaimana Imam at-Tirmizi rahimahullah meriwayatkan sabda Nabi SAW

yang bermaksud :



“Tidak ada amalan yang dilakukan oleh anak adam pada hari al-Nahr
(Raya Aidiladha) yang lebih dicintai oleh Allah selain daripada
menumpahkan darah (binatang korban). Sesungguhnya ia akan datang
pada hari Kiamat dengan tanduknya, bulunya dan kukunya dan
sesungguhnya darah tersebut akan sampai kepada redha Allah SWT
sebelum ia jatuh ke bumi. Maka, bersihkanlah jiwa kamu (dengan

berkorban).”

(Riwayat al-Tirmizi)

Sidang Jemaah yang dikasihi Allah sekalian,

Mengakhiri bicara khatib, dititipkan beberapa kesimpulan sebagai pedoman buat
kita semua, antaranya:
Pertama: Pengorbanan dalam melaksanakan perintah Allah mempunyai

kedudukan yang tinggi apabila ia ditunjangi iman dan tagwa kepada Allah.

Kedua: Kisah-kisah sejarah pengorbanan Nabi Ibrahim AS serta tuntutan
melaksanakan ibadah korban mampu memberi kesan rohani yang begitu besar

dan mendalam pada jiwa insan yang menghayatinya.

Ketiga: Apabila redha Allah sebagai matlamat, seseorang akan sanggup
mengorbankan wang ringgit, harta, tenaga, buah fikiran, dan masa demi

mentaati segala perintah dan larangan Allah.

Keempat: Aidiladha adalah hari raya yang membangkitkan seruan berkorban

yang perlu dizahirkan dengan maksud pengorbanan yang lebih luas.

Maksudnya: “Dan tidak ada yang lebih baik agamanya daripada orang yang
menyerahkan dirinya kepada Allah (dengan ikhlas), sedang ia berusaha
mengerjakan kebaikan, dan dia pula mengikut agama Nabi Ibrahim yang lurus
(yang tetap di atas dasar tauhid) dan (kerana itulah) Allah menjadikan Nabi

Ibrahim kesayangan-Nya.”

(Surah an-Nisa’: ayat 125)

KHUTBAH KEDUA

Marilah juga kita memperbanyakkan ucapan selawat dan salam kepada Rasulullah

SAW sebagaimana firman Allah dalam surah al-Ahzab ayat 56:

Ya Allah, kurniakan kami agar cintakan keimanan. Jadikanlah ia perhiasan hati kami.
Pahatkanlah dalam diri kami, rasa benci kepada kekufuran, kefasikan, dan
kemaksiatan. Masukkanlah kami ke dalam golongan orang yang mendapat
petunjuk. Tunjukkanlah kami kebenaran itu sebagai kebenaran, dan kurniakan kami
dapat mengikutinya. Dan tunjukkanlah kami kebatilan itu sebagai kebatilan, dan
kurniakan kami untuk menjauhinya. Janganlah Engkau jadikan kami terkeliru,
menyebabkan kami menyimpang dari kebenaran. Jadikanlah kami terus kekal

istigamah atas kebenaran.

Ya Allah, pertautkanlah hati-hati kami. Baikilah hubungan sesama kami. Tunjuklah

kami jalan-jalan keselamatan dan kesejahteraan.

